
Voorbeelddokument 8:

NG KERK SINODE VAN NOORD-TRANSVAAL

SINODALE KANTOOR : Visagiestr. 228, PRETORIA, 0002

Posbus 433, PRETORIA, 0001

______________________________________________________________

REGLEMENT VIR DIE ALIMENTASIEFONDS VAN DIE NG KERK SINODE VAN NOORD-TRANSVAAL
Woordomskrywing

i)
SKFA  



Die Sinodale Kommissie vir Fondse en Admini-






strasie van die Sinode Noord-Transvaal

ii)
Werkgewer


‘n Kommissie of gemeente van die Sinode van Noord-






Transvaal, of ‘n ander werksaamheid wat deur ‘n kom-






missie of gemeente met die Sinode verbind kan word.

1.
Naam

Die naam van die Fonds is die Alimentasiefonds van die NG Kerk se Sinode van Noord-Transvaal.

2.
Doel
Die doel van die Fonds is om geldelike hulp te verleen aan werknemers en pensioenarisse van werkgewers wat deel is van die Sinode van Noord-Transvaal, deur middel van enkelbedrag toekennings, in geval van onvoorsiene gebeurlikhede wat aanleiding gee tot tydelike kontantvloei probleme.

3.
Beheer

Die Fonds staan onder beheer van en kan, binne die beperkinge van die goedgekeurde reglement,  aangewend word deur die SKFA of sy gevolmagtigde.

4.
Finansiering
4.1
Die Fonds word op 1 April 2002 geopen met ‘n kapitaalbedrag van R168 149 (eenhonderd agt en sestigduisend, eenhonderd nege en veertig rand), oorgedra as die Sinode van Noord-Transvaal se deel uit die ontbinde Mediese Ex Gratia Fonds van die NG Kerk van Transvaal.

4.2
Die Fonds word aangevul deur die kapitalisering van ten minste 25 % van jaarlikse rente verdien, asook donasies. Die SKFA kan, in die lig van omstandighede, ook aanvullings uit die sinodale begroting maak.

5. Aanwending

5.1
 ‘n Minimum van R 150 000 moet in die Fonds gehandhaaf word.  

5.1
Kapitaal en rente kan aangewend word tot op die kapitaalvlak van R150 000 (eenhonderd en vyftigduisend rand) plus kumulatiewe gekapitaliseerde rente soos in 4.2 voorsien.
5.2 ‘n Maksimum toekenning per aansoek sal van tyd tot tyd deur die SKFA bepaal word.

5.3 Toekennings word gemaak as skenkings, gerig op hulpverlening in krisis situasies, en is in geen opsig gekoppel aan vergoeding vir dienslewering nie.

6. Prosedures

6.1 Aansoek om hulp word by die kantoor van die saakgelastigde gedoen op die vorms hiermee saam as BYLAE 1.

6.2 Die SKFA vergewis hom van die meriete van die aansoek en kan in die proses verslag aanvra van die kerkraad, die ring of ‘n maatskaplike werker.

6.3 Die SKFA besluit finaal oor alle aansoeke en behou die reg voor om aansoeke sonder opgaaf van redes goed- of af te keur. 

7. Ontbinding

Die Moderamen kan die fonds op aanbeveling van die SKFA ontbind. Indien daar by ontbinding ‘n bedrag in die Fonds is, word dit oorgeplaas na die Stabilisasiefonds van  die Sinode van Noord-Transvaal.

8. Wysiging van reglement

Hierdie reglement kan gewysig word deur die Moderamen, op aanbeveling van die SKFA.

Goedgekeur deur die Moderamen op 23 Mei 2002 
Wysiging aan 6.2 goedgekeur deur die Moderamen op 14 Mei 2003 
H:\Admin\Reglemente\Alimentasiefonds reglement.doc

E-pos : noordtvl@mweb.co.za /
 Telefoon: 012-322 8900 X 2100 / Faks: 012-320 1205

Rig asseblief alle korrespondensie aan die saakgelastigde


